
　　《端午》(李隆基)
　　端午临中夏，时清日复长。
　　盐梅已佐鼎，曲糵且传觞。
　　事古人留迹，年深缕积长。
　　当轩知槿茂，向水觉芦香。
　　亿兆同归寿，群公共保昌。
　　忠贞如不替，贻厥后昆芳。
　　《竞渡诗》(卢肇)
　　石溪久住思端午，馆驿楼前看发机。
　　鼙鼓动时雷隐隐，兽头凌处雪微微。
　　冲波突出人齐譀，跃浪争先鸟退飞。
　　向道是龙刚不信，果然夺得锦标归。
　　《乙卯重五诗》(陆游)
　　重五山村好，榴花忽已繁。
　　粽包分两髻，艾束着危冠。
　　旧俗方储药，羸躯亦点丹。
　　日斜吾事毕，一笑向杯盘。
　　七律《端午》(老舍)
　　端午偏逢风雨狂，村童仍着旧衣裳。
　　相邀情重携蓑笠，敢为泥深恋草堂。
　　有客同心当骨肉，无钱买酒卖文章。
　　当年此会鱼三尺，不似今朝豆味香。
　　《竞渡诗》(卢肇)
　　石溪久住思端午，馆驿楼前看发机。
　　鼙鼓动时雷隐隐，兽头凌处雪微微。
　　冲波突出人齐譀，跃浪争先鸟退飞。
　　向道是龙刚不信，果然夺得锦标归。
　　《五月五日》(梅尧臣)
　　屈氏已沉死，楚人哀不容。
　　何尝奈谗谤，徒欲却蛟龙。
　　未泯生前恨，而追没后踪。
　　沅湘碧潭水，应自照千峰。
　　《和端午》(张耒)
　　竞渡深悲千载冤，忠魂一去讵能还。
　　国亡身殒今何有，只留离*在世间。
　　《已酉端午》(贝琼)
　　风雨端阳生晦冥，汨罗无处吊英灵。
　　海榴花发应相笑，无酒渊明亦独醒。

